Waleghemeni Iwal Adire Wa Apol
Age Agiom
Atimoti
Bho
Otighom

Apol anwuna isar rezin ya ina atun age ma
alebh onon agiom Atimoti da obhel bho.

1. Ina kukum odi (4:10, 11); Afilipai 2:20.

2. Apol akunu agboloma ma adol asosi bho da
obhel adagian onon.

3. Ina aru ra oge onigha asosi wa odi da Efisos
bho.

Ina age ma alebh onon ma obhin onigha ogho
irileghom asosi omom amum onon. Ina apuru
nyen ratologhan doyo ma obhin radire doyo
oruom 0yo ma igiel awa na egi ka ozuan oyo,
okunukun radire ya ubhin ozu enam ulem bho.
Yaa idi radire bho ta erue ero ma idi arisisi
da Ugbainy Izo bho, da Ibebi Asugbagba bho,
sekina ipan radire ya ubhin ikpo afugh da Adire
Etutu bho uge. Apol akikiom Atimoti ma akikiom
ya ilei abar, ma ina ma omar oro okparameni
ogir ogho ya imara ma Akraist, na one eghika
da ikparakpar radama ya ta eru bho. Kugba
maa agal odioma bo, bha iyar onur omel odua
da obhel ikparama adol. Aguo anwa na asen
adire onon bho, loghome maa, anwa na asen
ekunuguma ikpo afugh ta obom oni ta Aziba
onon, na ekunuguma ikpo afugh ya uge unigha

ma Atimoti na ebla ogho ya ta egha maa awa ta
etuonom Akraist bho.
Arumu idiar ya uge bho
Alisebh ta Apol ya igholoma ma Atimoti (1:1-5)
Ogir ya Apol aruom Atimoti ma ogir (2:6-13)
Idiar ya ugba umutiom aguo agai obaramotu ta
aro (2:3-26)
Abagh emu wa na aru wa ta awian Aziba bho
(3:1-17)
Ekunuguma ikpo afugh ta Apol (4:1-22)

Ibheleguma ta Apol

1 Ami Apol oniogir ta Azizos Akraist da ito ta
Aziba, wa uruom ogba aghudum oguan wa odi
da Akraist Azizos osasaragi bhao,

2 na age na aruom anwa Atimoti onyi edigh
ologi dami. Eneghe, ighirighir, na ekima ta Aziba
Owede bho na Akraist Azizos Wanwuna iyar ero
na anwa.

Alisebh na Okpomeni ologi

3 Amina asebh Aziba wa ami na abhin ebabala
eloghoman na akol bho, ma aguo ibom rowede
damiigir bho. Amina ka asebh Aziba kigiel kigiel
ami iruruan igboloma ma anwa da rasiseiny
dami ma adugalan na etitan.

4 Ami na aruruan aguo anwa ibhin ileghe bho
sa na ebhir ami ma obigh oyom, hoka ologi dami
amuzo na ibo ma igiel iyar ta ozuan.

> Ami na aruruan na agboloma ma ologi imara
igielake onweni ako doyom Aluwis na onweni
doyom Ayunasi, sa ami imar imara maa odi nyen
da ozu doyom.



2 Atimoti 1:6 iii 2 Atimoti 1:12

6 Obha ezin bho ami na animetan anwa ma
ososomeni enigha wa Aziba abeton anigha nyam

igiel bho ami ighamagi aruguo dami da ozu
doyom bho.

7 Aziba na onigha do iyar emugh arugugu
na aluku adien, yaa, ola alimon, na etulan, na
osibhom ozu.

8 Qkua adighi beleni, ko oghil arighel ma ogba
Ibebi Asugbagba ta Wanwuna diyar onigha ipan
ogbo. Ko odin nyen maa uduom ami ma ikoli ma
ebula oyo, ma aghil arighel osen ami. Kpelemeni
bha bhine ma alimon ya Aziba na anigha nyam
bho ma adigh na ami ma aghika ma ebula Ibebi
Asugbagba bho.

9 Aziba atenemeni iyar sa ason iyar ma orugh
aghudum ebabala. Abar ola iyar ugir ola akpe
iyar otei eneghe inyen bo, yaa adua da ito doyo na
okpon igbirighir doyo. Kisa ta atei opur obeton
bho, ina ato ma aguo ola iyar ta owol da Azizos
Akraist otei eneghe doyo.

10 Isen bha ubhin eruoma ta Witenemeni
diyar Akraist Azizos oleriom 1_yar eneghe bho.
Ina anegimeni ma omugh, ma iyar ogba ibebi
asugbagba ya ina abhin aruom iyar bho otei
aghudum, na ozu ola ko omugh mu.

asugbagba bho_ asasaragl na o_n1_og1r na 0_n1_
atughumeni ibebi asugbagba bho.

12 Obha ezin bho ami na abigh nyen aligam
aruzu inyen bho. Kukum eka, ami idigh do
ma arighel, ezin bho ami aloghom ina oni wa
ami idumom bho, sa ami imara ma_ina ta arue
akponom abar ola ubeton ulogh da aguo doyo

tutun ta atei adama bho.

13 Sibhe ma idiar ya anwa imughon da onu
dami bho ma akparameni, ma aguo ola ta ero
ma edighiom idiar ya agai atughumeni. Bhine da
imara ologi na etulan ta Akraist Azizos ma agir.

14 Mare ma akponom obebi abar wa ubeton
uwlogh da aguo doyom bho da alimon ta Emugh
Etutu wa na arugh da rologi da iyar bho.

15 Anwa aloghom maa koni koni da ebhugh Esia
na eghel ami, sa Afigelus na Ahemozenes eka
idigh ani.

16 Wanwuna_ bhao akpon igbirighir Onisiforus
na eghun otu doyo ma aguo awa iguri ghan
ikpomeni ma ologi dami bho, sa awa odin do maa
ami odi da ikoli beleni eghil arighel.

17 1giel bho ina aru da Arom bho, ina
abhoroghan ami kesi kesi tutun ina abigh ami.

18 Wanwuna bho akpon Onisiforus igbirigbir
da adama obha. Anwa aloghom emi aguo Onisi-
forus abhin alogh aguo anigha ami da adizo rekal
da Efisos.

2

Obebi Oniegham ta Akraist

1 Okua adighi beleni, anwa onyi dami, kpo ma
aluzu da eneghe wa odi da Akraist Azizos bho.

2Bhine ma idiar ya anwa imughon ya ami igha
da esadio adizo anwunom bho ma atughumeni
ma ipan ogbo ya na obhin obem ologi maa awa
ta erue ani etughumeni ma ipan anwunom.

3 Dighe na ami ma agbika ma egbika ma aguo
obebi oniegham ta Akraist Azizos.

4 Oniegham na okomogian ghan do na odighi
idiar anwunom ya oro do ma ogbo-egham, ka agir
okua bha ko odigh do ma wemu-egham bho ma
ologi.

5> 0di abar eka, oni ola odi da apigian eghil, ko
orue do anegimenima ola ta ozuom ina ma eghoi,
aten ka ina atuonom itotogi apigian bho.

6Sa odi ma ola, odighi ma arisi ola na awian na
ade ma edian bho_

7 Ruruane ma agboloma ma idiar ya ami na
agba na anigha nyam bho. Wanwuna bho alogh
aguo anigha nyam omughonyan ebla idiar inyen.

8 Guri da ologi doyom maa Azizos Akraist wa
ubeton da omugh bho ma odi onyi isabh ikpele
ta Olilema Adevidi. Onon Obehbi Asugbagha wa
ami na agba na asasaragi bho.

9Ebula okua sa ami na abigh aligam ozu na atei
esi ola na odugi ami ma rikoli ma aguo odighi ma
ikarabh. Yaa, onuokpe ta Aziba abar ola ta orue
oduom ikoli do.

10 Ebula okua, amina ane kabar kabar, ma aguo
ola ogbo ya Aziba na ason bho etei itenemeni da
Akraist Azizos na isosorogian ya ekunuguma oto.

11 Onon onuokpe ola alei abar ola ugha maa,
“Kugba maa iyar odigh na ina omugh,

lyar ta orughan ina nyen.
12 Kugha maa iyar one ma amane,
bha iyar ta odigh na ina orileghom irileghom
doyo,
Kugba maa iyar okua ina,
sa ina ta akua iyar nyen.

2:12 2:12 Arom 6:8

13 Kugba maa iyar usibh do ma oguan,
ina odidia na asibh oguan,
ezin bho ina ko orue do akua ma ozu doyo.”

Oniogir wa na oda obhin bho.

14 Nimetane konikoni ma idiar inyen, ma abhin
da adien ta Aziba ma akparameni ma agbha ma
anigha awa maa, awa eweleman akuanan ya
igholoma ma ikpo afugh. Akuanan iye idigh do
ma asuo enigha ma oni, kpelemeni bha na epie
ma ogho ya na enagha bho.

15 Wiane ma aguo ola Aziba ta ada ma anwa
abhin aguo oniogir ola onwuna do ma ezin ola
odin oghil arighel, ola na abhin ya igielake na
atughumeni ma agai asugbagba bho.

16 Yaa, ghele ma afugh itei na iberegian ya
odigh do ma esi, ezin bho iye na ebuimeni ma
ikarabh da ozu oni, sa na esigimeni ma oni da
amisigh ta Aziba.

17 Ta obhin onuokpe dawa iye otuom ekete
ola odua do ola na ade na aregh da ozu oni
Ahimenios na Afiletos na erugh adol iye.

18 Awa na emel edua da agai eten bho, sa na
egha maa obetina da omugh bho na amite aten,
obha sa na apie ma ologi imara adizo ogbo.

19Yaa, Aziba na ade ma okparakpar odeoma ola
ka orue do onu osighe, sa uge da anyu bho maa,
“Wanwuna aloghom ogbo ya iro ma iya oyo bho.”
Okua adighi beleni, “Konikoni ola na asen adien
doyo aghel ikarabh.”

20 Da otu ola abugh, adien kere kere idiar
amarugh otu odi, idi ubhin asilva olem, idi agol,

2:13 2:13 Arom 3:3 2:19 2:19 Owal 16:5

ipan sa ubhin iriren bodo idoghol ulem. Idi edigh
edim, yaa idi idigh do ma edim.

21 Okua adighi beleni, oni ola ababalameni ma
ozu doyo da ikarabh iye bha oten abar edim, ola
Wanwuna bho ta adoni abhin agir adien kere
kere ibebi ogir.

22 Kpo ma eghil adua da ikarabh ebhiroma
ya na enyagh ikubh anwunom. Kpelemeni bha
bharanome ma aghudum igielake, ologi imara,
etulan na ekima, ma abhin ariloghan ogbo ya na
ebhin agai ologi na esen Wanwuna bho.

23Sighe ma ozu doyom da rakuanan ema na iya
odigh do ma esi, ezin bho iye na ekunugiom da
obem.

24 Obaramotu ta Wanwuna bho na okpe do ma
obuman obem. Kpelemeni, abhin da okirimeni
ozu na da odighi ibebi na emar atughumeni ma
atughumeni, ane ma anwunom ikpalagian.

25Bhine da okirimeni ozu ma atughumeni ogho
ya na edamaghan anwa bho. Kadin Aziba ta
arileghom awa ma owol ise otibara da ikarabh
na omar ologhom ebla agiagai bho.

26 Sa awa ta eloghoman aruzu edua da ete
akpati ta Eru bho, wa akpuom awa aguri da
ekpukpu ito doyo bho.

3

Amarugh anwunom da radama ekunuguma
bho

1 Loghome maa ekparama adol ta aro da
radama ekunuguma bho.

2 Ezin bho anwunom ta etulan aruzu dawa
na otulan ikpoki, ebhubhugha, ebughumeni ma

aruzu, efugh afugh ibasi, sa ko onagha do ma
onuokpe onweni na owede, ko osebh do ma
alisebh, sa ko orugh do ma adol igielake.

3 Anwunom ta erugh adol ya igbiriri ozu oto, sa
okpon osighe adien ko oro mu, ta efugh ibasi, ko
osibhom do ma aruzu, ta epiegi ma ipiegi, sa ta
esua kabar kabar ola aro ma obebi.

4 Awa ta ewol iwola, ebasi ma ibasi, erugh
adol obughumeni aruzu, etulan ememem
emaranwunom, kpelemeni ma otulan Aziba.

> Awa ta ekue egir aguo anwunom ya na erugh
iya igielake, yaa, na eghel agai alimon bho. Okua
adighi beleni, sigima ma ozu doyom da anwunom
ya okua.

6 Idi awa na eboiny na edikighu da arutu
anwunom na eponoma ma anwani idudughan
ologi ya ikarabh na enemuom bho, sa na er-
ileghom awa na edighom da adien kere kere
ebhiroma ikarabh.

7 Anwani iye bha, ebla igiel odi da atughan, yaa
irue do ma omughonyan agiagai bho.

8 Adien aguo Azanes na Azambres idamaghan
Amozizi bho, obha aguo anwunom inyen eka
na edamaghan agiagai bho. Awa anwunom
ya inwuna ma ikarabh iwalama na ologi imara
igunugha.

9 Yaa, awa ko obhin do ma esusula dawa egi
ma egbeiny, ezin bho ko obia do sa konikoni ta
aloghom agiagai bho agboloma awa, ma aguo
imutuma ma Azanes na Azambres bho.

Akikiom Ekunuguma ya Apol akikiom Atimoti
bho

10 Yaa, anwa na amar amughonyan
atughumeni dami, na amarugh dami, na ezin
aghudum dami, na ologi imara dami, na amane
dami, na etulan dami, na ikparagiom dami.

11 Anwa aloghom aponoma egbika ya itei ami
bho na adien kere kere aligam aruzu ya itei ami
da Antiok, na Ikoniom, na Alistara bho. Kukum
eka, amiane, sa Wanwuna bho atenemeni ami da
ebla aligam aruzu iye.

12 Yagiagai, oni ola na ebhir obhin ebla ologi
doyo orugh amarugh igielake da Akraist Azizos
ta abigh aponoma egbika.

13 Sa ta amite ma ola ikarabh anwunom, na
ogbo igelemeni ta egurom epeleni, sa ta egele-
meni ma anwunom, sa ta ogelemeni awa nyen.

14Yaa anwa, rughe ma amarugh odighi idiar ya
anwa itughan sa anwa imar imara bho da ogbo ya.
itughumeni nyam bho.

15Loghome maa, anwa iloghom Onuokpe Etutu
bho ka da igbara doyom, ya inigha nyam el-
oghomabar ya na ebhin itenemenina eru da owol
oten ologi imara da Akraist Azizos.

16 Aziba abugh amutiom ebla onuokpe
Etutu bho, sa abhon ola obhin otughumeni
atughumeni, na akikiom, na oselegi idiar ya
obhon do, na atughan odigh emu da aghudum
igielake,

ogir ebla ibebi ogir.

Obebi oghor ola_ omar oro.

1 Ami na akparameni na agba na anigha nyam
da amisigh ta Aziba na Akraist Azizos wa ta asobh
ase agholoma ma ogho ya odi da aghudum na
imumugh bho, na da ebula aguo ina ta amula aru
ma aguo olilema da irileghom doyo bho:

2 Gba ma ibebi asugbagba ta Aziba ma ebla ob-
hel. Bhine da amane na akikiom ma arubhugiom,
na onyagh rato, okpomeni rologi anwunom.

3 Obhel na aru ma ola anwunom ko onagha
do ma agai atughumeni. Kpelemeni bha awa ta
etuonom ikarabh rebhiroma ologi dawa, sa ta eko
ma aruzu dawa ekitineni na ogbo atughumeni ya
ta etughumeni awa ma idiar ya na ebhir awa ma
omughon.

4 Sa awa ta etibara edua da agiagai bha sa ta
etuonom asugbagba idudul ya odigh do ma esi.

5 Yaa anwa, kimeni ma ozu da ebla idiar, ma
ane ma eghika, ma aro ma oni ola ogba Ibebi
Asugbagba bho odua esi oten esi, ma agir ogir wa
ubhelegi nyam ogir bho ma amuzoghodiom.

6 Isen bha na ozu ma asi dami ma aguo
amin ikol, sa obhel wa ami ta abetina adua da
emaranwunom onon bho na atuan.

7 Ami na awe ma obebi elobhiri, ami na amar
aghil eghil bho ka kunugiom, ami na asibhom
ologi imara bho ka akunugiom.

8 Okua bha isen na oguri ma eghoi anegimeni
bho osisan ami, wa aro ma amukpe ola ta oleriom
da Adama Osobh Ase bho maa, ami arugh iya
igielake da amisigh ta Wanwuna, osobhmase

igielake bho. Ebula okua, amukpe bho ko oro do
enigha ami kukum, yaa ta ero enigha ani ma ebla
ogbo ya itulan eruoma doyo bho.

Ekunuguma_ akikiom wa Apol akikiom Atimoti
bho
q 9Wiane ma anur aru damima obhel ola ko obia
0o,

10 ezin bho Ademas na abara ma
emaranwunom amum onon, sa na aweleman
ami aten agi da Atesalonika, Akrisens na agi da
Agalesia, yaa Ataitos na agi da Adalmatia.

11 Aluk kukum odi na ami. Teye ma Amaki ma
aguo ola ina ta adigh na anwa aru, ezin bho ina
ta alogh aguo anigha ami da ogir dami.

12 Ami na abhin adilade alimon dami aruom
Ataisikus oten ogi da Efisos.

13 Igiel anwa na aru, bhine ma akapa anyu
dami wa odi na Akarpus da Atroas bho. Barame
na radire bho, okunukun iya ozu inam bho.

14 Alekzanda olema idiar arukurogh bho agir
ikarabh agboloma ami da adizo rekal. Wanwuna
bho akpe ina ma ogir ya ina agir bho.

15 Anwa eka kpona ma asigima ina, ezin bho
ina adamaghan itughumeni diyar ibom.

16 Oni ola adigh da agba dami na oro do ma
opur igiel wa ami igha ma onu da iku wa uler ami
bho. Kpelemeni bha ebla ogbo ighel ami, yaa ami
na asiseiny maa owal do ologh da ikarabh dawa.

17Yaa, Wanwuna bho aro na ami sa alogh aguo
akparameni ami, ma ogba Ibebi Asughbagba bhao
omuzoghodiom onigha ebla Ibhebhian bho. Sa
atenemeni ami da onu odughunubagu bho.

4:14 4:14 Rasor 28:4

18 Yagai, Wanwuna bho ta atenemeni ami da
ebla ikarabh odighi idiar, aguri ami ma ola eko ka
adighom da irileghom otenainy doyo. Itutumeni
ero enigha ina adua ma amum aten amum. Aro
ma okua.

Ekunuguma Ibheleguma

19 purane ma Apriska™ na Akwila, na eghun otu
ta Onisiforus.

20 Erastos aro da Akorint, yaa ami iweleman
Atrofimos da Amilitus ezin bho ozu doyo na
obhon do.

21 Wiane ma anur aru ra atei ami kisa ta
atei obhel ebokum bho. Ayubulus, na Apudens,

na Alainos, na Akilodia, na ebla arumor na
arumarani bho epuran anwa nyen.

22Wanwuna bho aro na emugh doyom. Eneghe
ta Aziba ero na ebla inyin.

* 4:19 4:19 Apriska: Onon opan aguo ola na obhelegi ma Aprisila
da Ogir 18:1-3

